
■ (anr/gns)Sondanotgsindu-
mengia da Pasca èsi danova-
main uschè lunsch ed a las
02.00 èsi gia las 03.00, cun mi-
dar il temp d’enviern sin il
temp da stad. En Svizra succe-
da quellamidadada l’ura gia per
la 33. giada cun avair introducì
ella il temp da stad il 1981. Fin
il 1995 ha il temp da stad cuzzà
tar nus davent da la fin da mars
fin a la fin da settember. A partir
dal 1996 lura ha il tem da stad
adina cumenzà l’ultima du-
mengia da mars ed ì a fin l’ulti-

ma sonda da l’october. Durant
la segunda guerra ils onns 1941
e 1942 aveva la Svizra gia intru-
ducì ina giada il temp da stad.
Il 1978 ha lura il suveran svizzer
refusà da manar en l’ura da stad
e quai sin ferma pressiun dals
purs. Dus onns pli tard ha il
parlament naziunal decidì d’in-
troducir il 1981 il temp da stad.
In onn suenter ha Christoph
Blocher cun ina iniziativa dal
pievel vulì dismetter l’ura da
stad, quai ch’è dentant betg
reussì. Il settember 2012 ha la

cussegliera naziunala da la pps
Yvette Estermann inoltrà al cus-
segl naziunal ina moziun per la
dismessa da l’ura da stad ed il
cussegl naziunal ha refusà quel-
la proposta cun 143:23 vuschs.
Il pli baud ha cumenzà l’ura da
stad ils 25 da mars e quai è stà
il cas l’ultima giada il 2009.
Cun quai che dumengia da Pas-
ca è la davosa dal mais da mars
è betg d’emblidar da metter
l’ura per 60minutas enavant, er
sche uschia è da vegnir la da-
maun pli baud or da las plimas.

Pli baud or da las plimas
Midada dal temp d’enviern sin il temp da stad

Ella na fan betg stim dal temp da stad e ruaussan tenor stancladad e gust. FOTO G. N. STGIER

En il tunnel da Flem hai dà stersas saira gist 2 accidents. FOTO POCHA

L’enviern ha chaschunà accidents
Las relaziuns d’enviern e vias
scheladas han chaschunà ster-
sas saira plirs accidents en il
Grischun. En il tunnel da Flem
ha i dà curt suenter las 18.00 gist
dus accidents suenter ch’in auto
ha cumenzà a glischnar. Quatras
èn 3 persunas vegnidas blessadas.
Duas da quellas han stuì vegnir
transportadas en l’ospital.

In ulteriur accident ha i dà sin
la via tranter Grüsch e Land-
quart. Suenter ch’in’automobili-
sta ha cumenzà a glischnar èn
plirs autos collidads. Blessads
n’hai dà nagins.

A Langwies ha in automobilist
stuì vegnir transportà en l’ospital
suenter che quel era collidà cun
in auto en in caraun.

In comité independent da di-
versas deputadas e deputads dal
cussegl grond pretenda che la
populaziun vegnia involvida en
la discussiun davart animals da
rapina gronds. Sco quai ch’il co-
mité communitgescha sajan ins
vidlonder da formular in’in-
cumbensa urgenta per mauns
da la regenza. En quella vegn

pretendì ch’il maini ed ils gia-
vischs da la populaziun vegnian
analisads ed integrads en la dis-
cussiun davart animals da rapi-
na.

Quai saja da far avant che
prender mesiras charas sco
stgaffir in post d’in incumbensà
per urs u da schlargiar la pro-
tecziun da muntaneras.

Populaziun duai pudair decider

Aura variabla ils proxims dis
Situaziun generala: Ina zona da
pressiun bassa maina aria pli sitga
envers las Alps.
Oz: En las Alps avant mezdi per
part anc sulegliv. Suenter mezdi
en tut las regiuns surtratg e per
part plievgia. Naiv enfin 1100
meters. En il sid surtratg e
precipitaziuns. Tempera-
turas maximalas en il
nord enfin 11 grads, en il
sid enfin 7 grads.
Prognosas: Il venderdi en il nord
per gronda part sitg. Sonda e du-
mengia variabel cun precipita-
ziuns. Naiv per part enfin 500
meters. Glindesdi sulegliv ed en
las Alps er favugn. En il sid da
venderdi enfin glindesdi per
gronda part sulegliv.

Uss èsi pia uschè
lunsch: La regenza

trametta en consultaziun
la legislaziun executiva da
la refurma dal territori.
Suenter ch’il pievel gri-
schun ha acceptà cun
gronda maioritad la crea-
ziun dad 11 regiuns stoi
ussa vegnir reglà a tge re-
giun che las vischnancas
appartegnan e co che las
regiuns èn organisadas. Il
project cuntegna plinavant
differentas disposiziuns
che tegnan quint da l’abo-
liziun dals circuls, da las
corporaziuns regiunalas e
dals districts. Tgi che spe-
tga surpraisas, vegn trum-
pà: Las directivas dal cus-
segl grond en la sessiun da
favrer 2011 e la voluntad
dal pievel ils 23 da settem-
ber 2012 èn stadas cleras
avunda per cuntinuar en
moda consequenta cun la
via instradada – la via che
duai manar dapertut a vi-
schnancas fermas ed auto-
nomas! Jau m’allegrel
d’adina puspè pudair con-
statar che nus essan bain
en viadi sin questa via.

Divisiun da las regiuns

Il punct da partenza èl’appartegnientscha da
las vischnancas als districts
dad oz. En paucs cas èsi
raschunaivel da far adatta-
ziuns. Fusiuns imaginablas
da vischnancas duessan,
sche pussaivel, vegnir fa-
tgas entaifer la medema
regiun e spazis funcziunals
na duessan betg vegnir se-
parads. Uschia è la vi-
schnanca da Haldenstein
vegnida attribuida a la re-
giun Plessur, quai ch’è evi-
dentamain er stà la volun-
tad da la populaziun, sco
quai che la radunanza

communala ha mussà da-
curt. Discussiuns pli gron-
das èn sulettamain da
spetgar en la vischnanca
da Flem ch’è vegnida attri-
buida a la regiun Plaun.
Ina consultaziun corre-
spundenta dal pievel da-
stgass sclerir quai. La fina-
la èsi dentant chaussa dal
cussegl grond d’attribuir –
en la lescha – las vischnan-
cas a las regiuns.

Organisaziun da las regiuns

Las prescripziuns strate-
gicas dal cussegl grond

fixeschan la direcziun: Las
regiuns na duain betg es-
ser in terz plaun statal sco
tal en il chantun, mabain
in instrument ch’ademple-
scha incumbensas en mo-
da efficazia, cunzunt per
las vischnancas. Ellas
duain gidar ad ademplir
las incumbensas surcom-
munalas, senza dentant
impedir la refurma da vi-
schnancas che prevesa a
lunga vista main che 50
vischnancas. La plattafur-
ma da decisiun sco tala da
la regiun è la conferenza
da las presidentas e dals
presidents. Da questa con-
ferenza fan las presidentas
communalas ed ils presi-
dents communals part
d’uffizi. Or dal ravugl da
la conferenza da las presi-
dentas e dals presidents
vegn nominada ina cu-

missiun regiunala. Mana-
da vegn la regiun da prin-
cip da la conferenza da las
presidentas e dals presi-
dents. Qua tras èsi er cler
che las regiuns n’han en
l’avegnir pli nagina atgna
«vita» politica.

Incumbensas regiunalas

Tgeninas da las bleras
incumbensas commu-

nalas che duain vegnir
ademplidas da la regiun
ston las vischnancas fixar
sezzas. En ils statuts da las
regiuns ston vegnir num-
nadas las incumbensas
correspundentas. Quai
dovra il consens da tut las
vischnancas. Tras quai
ch’ina incumbensa vegn
qualifitgada en ils statuts
sco incumbensa regiunala
n’han las vischnancas betg
delegà automaticamain
l’incumbensa correspun-
denta a la regiun. La re-
giun ademplescha l’in-
cumbensa correspundenta
mo per quellas vischnan-
cas che han approvà expli-
citamain la surdada da
l’incumbensa. Da diffe-
renziar èn qua quellas in-
cumbensas nua che la le-
gislaziun speziala prescriva
ch’ellas stoppian vegnir
ademplidas da las regiuns
(p. ex. planisaziun directi-
va, curatellas professiuna-
las).

Ina stat betg en discus-
siun ch’er la creaziun e

la concepziun da las re-
giuns duain servir a l’in-
tent principal da la refur-
ma da vischnancas e dal
territori, numnadamain da
rinforzar las vischnancas.
Pass per pass en la dretga
direcziun. Jau sun spane-
giada co ch’il sboz vegn
acceptà en las regiuns, ed
jau m’allegrel da las dis-
cussiuns vegnintas!

Refurma dal territori
survegn conturas

